
BUDJET IJROSINI SAMARALI 
TA’MINLASHDA DAVLAT 
XARIDLARINING AHAMIYATI
Sholdarov Dilshod Azimiddin o‘g‘li
PhD, TDIU “Budjet hisobi va g‘aznachilik ishi”kafedrasi mudiri, dotsent

Fayzullayeva Zilola Ravshanovna
TDIU “Budjet hisobi va g‘aznachilik ishi” kafedrasi o‘qituvchisi

Annotatsiуa: Mazkur maqolada davlat xaridlari tizimi faoliyati keng yoritilib, tizimning afzallik tomonlari ko‘rib chiqilgan. 2021-
2023-yillar mobaynida tizimni takomillashtirilganligi, amalga oshirilgan qulayliklar, rivojlanish ko‘rsatkichlari o‘rganilgan. 
Yaratilgan yangi portalning faoliyatda bo‘lgan saytlardan afzalliklari, inson omilidan butunlay voz kechilib to‘liq avtomat 
tarzga o‘tilganligi va tizimda kelajakda qilinishi lozim bo‘lgan ishlar muhokami qilingan. Mavjud me’yoriy-huquqiy bazani 
yanada takomillashtirish va davlat xaridlarining asosiy tamoyillarini belgilovchi qonun qabul qilinishi muhokama qilindi. 
Zamonaviy sharoitda davlat xaridini tashkil etish bqyicha yangi tamoyillarga asoslangan tizim faoliyati keng yoritilgan.

Kalit so‘zlar: davlat xaridlari, bazaviy hisobosh miqdori, platforma, elektron do‘kon, elektron auksion, elektron tender, elek-
tron xarid, eng yaxshi taklif, budjet tashkilotlari, xaridlar, savdo va sotiq, tadbirkorlar, raqobatli, shaffoflik, ochiqlik, korrupsi-
yaga qarshi, davlat buyurtmachilari, tovar (ish, xizmatlar) davlat xaridalari operatorlari.
Abstraсt: This article covers in detail the activities of the public procurement system, and also discusses the advantages 
of the system. During 2021-2023, improvement of the system, implemented convenience, and development indicators 
were studied. The advantages of the newly created portal compared to existing sites, the removal of the human factor 
and the transition to a fully automatic mode, as well as the work to be done in the system in the future were discussed. 
Further improvement of the existing legislative framework and the adoption of a law defining the basic principles of public 
procurement were considered. The activities of the system based on new principles of organizing public procurement in 
modern conditions are widely covered.

Keу words: public procurement, basic calculation amount, platform, electronic store, electronic auction, electronic tender, 
electronic procurement, best offer, budgetary organizations, procurement, trade and sales, entrepreneurs, competition, trans-
parency, openness, anti-corruption, government customers, government operator’s procurement of goods (works, services).
Аннотация: В данной статье подробно освещена деятельность системы государственных закупок, а также рассмо-
трены преимущества системы. В течение 2021-2023 годов изучены совершенствование системы, реализованные 
удобство, показатели развития. Обсуждались преимущества ново созданного портала по сравнению с суще-
ствующими сайтами, извлечения человеческого фактора и переход в полностью автоматический режим, а также 
работы, которые предстоят проделать в системе в будущем. Рассматривалась дальнейшее совершенствование 
существующей законодательной базы и принятие закона, определяющего основные принципы государственных 
закупок. Широко освещена деятельность системы, основанной на новых принципах организации государственных 
закупок в современных условиях.

Ключевые слова: государственные закупки, базовая сумма расчёта, платформа, электрон-магазин, электронный 
аукцион, электронный тендер, электронные закупки, лучшее предложение, бюджетные организации, закупки, тор-
говля и продажи, предприниматели, конкуренция, прозрачность, открытость, противодействие коррупции, госу-
дарственные заказчики, операторы государственных закупок товаров (работ, услуг).

So‘ngi yillarda mamlakatimizda davlat xaridlari tizimi rivojlanayotgan yo‘nalishlardan biridir. Davlat xarid-
lari budjetdan ajratilgan mablag‘larni maqsadli va raqobatli usulda shaffof ishlatilishi bilan bog‘liq bo‘lib, ushbu 
tizim investitsion muhitni yaratishda ham katta ahamiyatga ega. Shuningdek, davlat budjeti, markazlashtirilgan 
manbalar va davlat ulushiga ega bo‘lgan korxonalar mablag‘laridan samarali foydalanishga imkon yaratadi.
Qonun xaridlarning besh tartib-taomilini belgilaydi, shundan ikkitasi davlat xaridi bo‘yicha qaror qabul qilishda 
inson omilini butkul inkor etadi. Qolgan xarid tartib-taomillari shaffofligi maxsus axborot portalida zarur axborot 
chop etish yo‘li bilan ta’minlanadi. Shu jumladan, O‘zbekiston Respublikasining 2021-yil 22-apreldagi “Davlat 
xaridlari to‘g‘risida”gi O‘RQ-684-sonli qonuni qabul qilingan [1].

“2022–2026-yillar mo‘ljallangan yangi O‘zbekiston taraqqiyoti strategiyasi Milliy iqtisodiyotni isloh qilish 
borasida tashqi savdo, soliq va moliya siyosatini liberallashtirish, tadbirkorlikni qo‘llab-quvvatlash va xusu-
 siy mulk daxlsizligini kafolatlash, qishloq xo‘jaligi mahsulotlarini chuqur qayta ishlashni tashkil etish hamda 
hududlarni jadal rivojlantirishni ta’minlash bo‘yicha ta’sirchan choralar ko‘rildi. Fuqarolarning ijtimoiy himoyasini 
kuchaytirish va kambag‘allikni qisqartirish davlat siyosatining ustuvor yo‘nalishi sifatida belgilanib, aholini yangi 
ish o‘rinlari va kafolatli daromad manbai, malakali tibbiy va ta’lim xizmatlari, munosib yashash sharoitlari bilan 
ta’minlash sifat jihatidan yangi bosqichga ko‘tarildi. 2022-yilda yillik inflyatsiya darajasini 9 foizgacha va 2023-
yilda 5 foiz hamda fiskal taqchillikni 3 foizgacha pasaytirish choralari ko‘rilib, keyinchalik inflyatsiya va Davlat 
budjeti taqchilligi ushbu ko‘rsatkichdan oshmasligi ta’minlab borilsin. 2023-yildan qo‘shilgan qiymat solig‘i 
stavkasi 12 foizgacha hamda 2025-yildan bank, moliya va telekommunikatsiya kabi tadbirkorlik yo‘nalishlarida 
foyda solig‘i stavkasi 15 foizgacha tushirilishlari” ta’kidlab o‘tildi [2].

O‘zbekiston Respublikasi Davlat budjeti ijrosini ta’minlash maqsadida jahon tajribasida mukammal sa -
nalgan g‘aznachilik va davlat xaridi tizimi tashkil etildi. Axborot texnologiyalari asosida davlat xaridi tizimida 
budjet tashkilotlarining tovar yetkazib beruvchilar bilan o‘zaro munosabatlarida dastlabki nazoratga katta 
ahamiyat berildi. Tadbirkorlik faoliyatini tashkil qilish va doimiy daromad manbalarini shakllantirish uchun sha-
roitlar yaratish, xususiy sektorning Yalpi ichki mahsulotdagi ulushini 80 foizga va eksportdagi ulushini 60 foizga 
yetkazish, har yili O‘zbekiston Respublikasi Prezidentining tadbirkorlar bilan “Ochiq muloqoti”ni o‘tkazish tashkil 
etildi. Hududlarda 200 ta yangi sanoat zonalarini tashkil etish va biznes-inkubatorlar tizimini rivojlantirish, sha-
roiti og‘ir bo‘lgan tumanlarda tadbirkorlikni rivojlantirish uchun yanada qulay shart-sharoitlar yaratish yo‘lga 
qo‘yildi [3].

Ilg‘or xorijiy tajriba asosida faktoring amaliyotini rivojlantirish, 2026-yilga borib tadbirkorlik subyektlariga 
soliq yuklamasini yalpi ichki mahsulotning 27,5 foizidan 25 foizi darajasiga kamaytirish tatbiq qilindi. Hudud-
larda tadbirkorlikni qo‘llab-quvvatlash, ishsizlik va kambag‘allikni qisqartirish bo‘yicha mavjud tuzilmalar faoli-
yatini takomillashtirildi. Tadbirkorlik subyektlari o‘z faoliyatini boshlashi uchun zarur ma’lumotlarni erkin foyda-
lanishga chiqarish, qurilish faoliyatida qurilish nuqsonlari yoki muammolarining oldini olish, iqtisodiyotda davlat 
ishtirokini qisqartirish va xususiy sektorga keng yo‘l ochildi. Iqtisodiy munosabatlarda erkin bozor tamoyillarini 
joriy etishni kengaytirish maqsadlari ustuvor etib belgilandi [4]. O‘z-o‘zidan ma’lumki, bunday sharoitda Davlat 
budjeti barqarorligini ta’minlash hamdadavlat xaridiga qaratilgan nazariy-metodologik va tashkiliy masalalar 
o‘ta dolzarb ahamiyat kasb etadi.

Davlat xaridi – tovarlarni (ishlarni, xizmatlarni) davlat buyurtmachilari tomonidan pulli asosda olishdir. 
Davlat buyurtmachisi - davlat xaridlarini amalga oshiruvchi yuridik shaxs hisoblanadi. O‘zbekiston Respub-
likasida elektron xarid tizimini joriy etish ijobiy natijalar bermoqda. Davlat xaridi YAIMning shakllanishiga 
to‘g‘ridan-to‘g‘ri ta’sir ko‘rsatadi. To‘g‘ri tashkil qilingan davlat xaridlaridan foydalanish – mamlakatda iqtisodiy 
o‘sishni ta’minlaydi hamda dolzarb iqtisodiy ijtimoiy vazifalarni hal qiladi. Davlat xaridi deganda, Davlat budjeti 
xarajatlarini optimallashtirish, bozor munosabatlari sharoitida bozor munosabotlari sharoitida markazlashgan 
tarzda yo‘naltirilgan moliyaviy oqimlarni samarali boshqarish, davlatning muhim vazifalarni bajarilishida noqon-
uniy xarajatlarni amalga oshishini bartaraf etish tushuniladi. Davlat budjetining asosiy vazifasi YAIMni taqsim-
lash va qayta taqsimlash, iqtisodiyotni tartibga solish va rag‘batlantirish, ijtimoiy-madaniy sohalarni mablag‘ 
bilan ta’minlash, mamlakatning markazlashgan pul jamg‘armalarini vujudga keltirish va ulardan foydalanish 
yuzasidan nazorat qilish hisoblanadi.

M A V Z U G A  O I D  A D A B I Y O T L A R  T A H L I L I :
Davlat xaridlari tizimini qayta isloh qilish va rivojlantirish, tizimni amalda keng qo‘llanilishi hamda buyurt-

machilar foydalanishi uchun qulay shart-shaoitlar yaratilishi maqsadida amaldagi davlat xaridlari tizimi bir 
nechta qonuniy hujjatlar bilan tartibga solib kelinmoqda:

■ O‘zbekiston Respublikasining Budjet Kodeksi;
■ O‘zbekiston Respublikasi “Davlat xaridlari to‘g‘risida”gi Qonuni;



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

754 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, mart.  № 3-son.

■ O‘zbekiston Respublikasi Prezidentining 2017-yil 24-iyuldagi “O‘zbeksiton Respublikasi loyiha boshqa-
ruvi tizimi joriy etish chora-tadbirlari to‘g‘risida”gi PF-5120 sonli Farmoni;

■ O‘zbekiston Respublikasi Prezidentining 2017-yil 23-avgustdagi “Tovarlar (ishlar, xizmatlar)ning davlat 
va kogporativ xaridlarini amalga oshirishning zamonaviy shakl va uslublarini yanada joriy etish chora- 
tadbirlari to‘g‘risida”gi PF-3237 sonli qarori;

■ O‘zbekiston Respublikasi Prezidentining 2018-yil 27-sentyabrdagi “O‘zbekiston Respublikasi 
Prezidentining “Davlat xaridlari to‘g‘risida”gi Qonunini amalga oshirish chora-tadbirlari to‘g‘risida”gi 
PQ-3953-sonli qarori va boshqa qonun hujjatlaridan iborat [5].

Budjet tashkilotlari xaridini to‘g‘ri va samarali tashkillashtirish uchun mahsulotlar (ishlar, xizmatlar) xarid 
qilish jarayonida kompleks yondashishi zarur. Milliy iqtisodiyotni rivojlanitirish bosqichida budjetdan tashqari 
fondlarning mablag‘larini oqilona sarflashning eng maqbul mexanizmmini shakllantirishimiz kerak. Shu sababli, 
kelajakda Davlat budjeti tarkibilagi davlatning maqsadli pul jamg‘armalari faoliyatini takomillashtirishni ta’min-
laydigan chora-tadbirlarni amalga oishirish muhim ahamiyatga ega [6].

Rus olimi L.V.Andreyeva davlat xaridlarining huquqiy masalalarini o‘rganishda “davlat ehtiyojlari”ni mus-
taqil ma’noga ega bo‘lgan huquqiy tushuncha sifatida alohida ajratib ko‘rsatdi. Bunda budjet buyurtmachilar-
ining vakolati doirasida tegishli funksiya va vazifalarni amalga oshirishi uchun zarur bo‘lgan davlat ehtiyojla-
rining tarkibiga tovar, ish va xizmalarga bo‘lgan ehtiyojlar kiradi [7], deb ta’kidlangan.

Ternopol davlat iqtisodiyot universiteti dotsenti V.I.Stoyan o‘z maqolasida ta’kidlaydiki, “G‘aznachilik organ-
lari budjetning daromadlar qismini kassa ijrosi jarayonida ishtirok etishi, ma’muriy-hududiy kesimda budjetlar 
resurslarini ham umumiy, ham daromadlarining alohida turlari bo‘yicha miqdorini imkon fadar to‘g‘ri aniqlashni 
maqsad qiladi. Tegishli budjetlar bo‘yicha resurs bazasi hajmi to‘g‘risidagi ma’lumotlar, budjet mablag‘larining 
harakati va ularni hisobga olish tafsilotlarining mavjudligi davlat ijro hokimiyati va mahalliy o‘z-o‘zini boshqarish 
o‘rganlariga resurslarni strategik va operativ boshqarish imkonin beradi” [8].

T A H L I L  V A  N A T I J A L A R
Davlat xaridlari tizimini yanada takomillashtirish maqsadida O‘zbekiston Respublikasi Prezidentining 2021-

yil 16-iyundagi “Davlat organlari va tashkilotlarining faoliyati ochiqligini ta’minlash, shuningdek, jamoatchilik 
nazoratini samarali amalga oshirishga doir qo‘shimcha chora-tadbirlar to‘g‘risida”gi Farmonida ushbu tizim 
faoliyati uchun muhim chora-tadbirlar belgilangan o‘tildi [9].

Davlat xaridlari tovar xizmatlarini davlat buyutmachilari tomonidan o‘z ehtiyojlari uchun pulli asosda xarid 
qilish hisoblanadi. Oddiy so‘z bilan aytganda, har bir davlat buyurtmachisi, ya’ni bu korxona bo‘ladimi yoki 
budjet tashkiloti bo‘ladimi, u avvalam bor, o‘ziga kerakli bo‘lgan tovar xizmatlarini xarid qiladi. Davlat xaridlari 
platformasi ham, shu maqsadga xizmat qiladi. Mana o‘zingiz ham bozorga borganingizda, eng ma’qul, sifatli va 
arzon tovarni xarid qilasiz. Shunga o‘xshash bu tizim ham ana shunday bozorni yaratib beradigan platformadir.

1-rasm: Yillar kesimida davlat buyurmachilarining xaridlari [10]

Manba: Iqtisodiyot va moliya vazirligi Davlat xaridlari departamenti ma’lumoti

Iqtisodiyot va moliya vazirligi Davlat xaridlari departamenti ma’lumotilari bo‘yicha tahlil qilsak 1-rasmda 
ko‘rinib turibdiki, 2021-2023-yillar oralig‘ida davlat buyurtmachilari tomonidan amalga oshirilgan davlat xaridla-
rini o‘rganib chiqsak, ko‘rsatkichlardan ko‘rinib turibdiki o‘sish sur’atlari jadvalda yaqqol nomayon. Ya’ni, 18.8 
foizdan 23.8 foizga o‘sib borarayotganini kuzatish mumkin.



755https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, mart.  № 3-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

2-rasm: Vazirliklar kesimida budjet buyurtmachilarning davlat xaridlari [10]

Manba: Iqtisodiyot va moliya vazirligi Davlat xaridlari departamenti ma’lumoti

Davlat buyurtmachilar davlat xaridlarini sohalar bo‘yicha taqqoslab chiqsak 2-rasm bo‘yicha amalga 
oshirilgan davlat xaridlarini vazirliklar miqyosida 2023-yil holatiga umumiy 58.4 trln so‘mni tashkil etgan. Bunda 
maktabgacha va maktab ta’limi vazirligi 17.5 trln. so‘m miqdori bilan faol o‘rinda.

Davlat xaridlarining asosiy prinsiplari muhim ahamiyatga ega.
Davlat xaridlarining asosiy prinsiplari quyidagilardan iborat:
● kasbiy mahorat va mas’uliyatlilik;
● asoslanganlik;
● moliyaviy mablag‘lardan foydalanishning oqilonaligi, tejamkorligi va samaradorligi;
● ochiqlik va shaffoflik;
● raqobat va xolislik;
● mutanosiblik;
● davlat xaridlari tizimining yagonaligi va yaxlitligi;
● korrupsiyaga yo‘l qo‘ymaslik.
Moliyaviy mablag‘lardan foydalanishning oqilonaligi, tejamkorligi va samaradorligi prinsipi davlat buyurt-

machisining davlat xaridlarini o‘tkazish xarajatlarini va tovarlarning (ishlarning, xizmatlarning) qiymatini hisobga 
olish;

● davlat xaridlari uchun ajratilgan mablag‘lardan samarali foydalanish, shu jumladan, tovarlarni (ishlarni, 
xizmatlarni) olishdan ko‘rilgan naf, ularning sifati va qiymati o‘rtasidagi maqbul nisbatni (foydalanish 
davri xarajatlarini hisobga olgan holda) ta’minlash;

● davlat xaridlarini maqbul muddatlarda o‘tkazish imkonini beradigan oqilona va tejamkor usulda amalga 
oshirilishi kerak.

Davlat xaridlarining ochiqligi va shaffofligi:
● tegishli davlat organlariga, davlat xaridlarining subyektlariga va jamoatchilikka davlat xaridlari to‘g‘risi-

dagi axborotdan qonunchilikda belgilangan tartibda to‘liq, o‘z vaqtida, erkin va bepul foydalanish imkoni-
yatini ta’minlagan holda uni maxsus axborot portaliga joylashtirish;

● xarid qilish tartib-taomillariga doir hujjatlarni va hisobotlarni tuzish hamda but saqlashni ta’minlash orqali 
amalga oshiriladi.

Davlat xaridlaridagi raqobat xarid qilish tartib-taomillari ishtirokchilari o‘rtasidagi, davlat xaridlari elek-
tron tizimlarining operatorlari o‘rtasidagi va ixtisoslashgan tashkilotlar o‘rtasidagi tortishuv, xarid qilish tartib-
taomil lari ishtirokchilarining takliflarini ko‘rib chiqishda hamda xolis va asosli mezonlar asosida eng maqbul 
taklif foydasiga yakuniy qaror qabul qilishda beg‘arazlik va shaffoflik mexanizmlaridan foydalanish hisobidan 
qo‘llab-quvvatlanadi.

Davlat xaridlarining xolisligi xarid qilish tartib-taomillari ishtirokchilarining takliflarini ko‘rib chiqishdagi, 
shuningdek, eng maqbul variant foydasiga yakuniy qaror qabul qilishdagi beg‘arazlikni nazarda tutadi.

Davlat xaridlarining xolisligi:
● xarid qilish tartib-taomillari ishtirokchilariga teng imkoniyatlarni ta’minlashga;

● davlat xaridlari subyektlari o‘rtasida raqobatni va ularga nisbatan beg‘arazlikni ta’minlaydigan shart- 
sharoitlarni yaratishga;

● davlat xaridlari jarayonida shikoyatlar, nizolar va kelishmov-chiliklarni ko‘rib chiqishning hamda tegishli 
chora-tadbirlar ko‘rishning ochiq, oshkora va tortishuv mexanizmlariga asoslanadi.

Mutanosiblik prinsipi
Davlat xaridlarida mutanosiblik:
● davlat xaridlarini amalga oshirish usulining tovarlarning (ishlarning, xizmatlarning) xavf-xatariga, qiy-

matiga, xususiyatiga va murakkabligiga;
● talablarning xarid qilish tartib-taomillari ishtirokchilari malakasiga oid ma’lumotlarga, takliflarni baholash 

mezonlari va usullarining tovarlarga (ishlarga, xizmatlarga);
● davlat xaridlari subyektlarining huquqlari, majburiyatlari va javobgarligi ularning o‘z vazifalariga mosligi 

bilan ta’minlanadi.

Davlat xaridlari tizimining yagonaligi va yaxlitligi prinsipi
Davlat xaridlari maqsadlar, prinsiplar va yondashuvlarning yagonaligiga, davlat xaridlari jarayoni barcha 

bosqichlarining yaxlitligi va o‘zaro aloqadorligiga hamda davlat xaridlari barcha subyektlarining hamkorligiga 
asoslanadi.

Davlat xaridlarining yagonaligi va yaxlitligi:
● davlat xaridlarini tartibga soluvchi yagona va yaxlit normativ-huquqiy baza hamda uni bir xilda qo‘llash;
● davlat xaridlarining davlat xaridlari to‘g‘risidagi barcha axborotni to‘plash, unga ishlov berish va uni tahlil 

qilishni hamda barcha manfaatdor shaxslarga undan foydalanishni ta’minlaydigan yagona, yaxlit va 
kompleks axborot tizimi mavjudligi;

● davlat xaridlariga oid hujjatlarni birxillashtirish;
● xalqaro standartlarga uyg‘un tarzda tovarlarning (ishlarning, xizmatlarning) standartlashtirilgan yagona 

milliy klassifikatorini joriy etish;
● davlat xaridlarini rejalashtirish va amalga oshirishni, davlat xaridlari to‘g‘risidagi shartnomalarni tuzish 

va ijro etishni, monitoringni va nazoratni amalga oshirishni, nizolar hamda kelishmovchiliklar ustidan 
shikoyat qilish va ularni ko‘rib chiqishni, davlat xaridlari subyektlarining kasbiy mahorati darajasi va 
mas’uliyati oshirilishining tashkil etilishini ta’minlovchi yagona infratuzilmaning mavjudligi bilan ta’min-
lanadi.

Korrupsiyaga yo‘l qo‘ymaslik prinsipi
Xarid qilish tartib-taomillarini tashkil etish va o‘tkazishga doir talablar davlat xaridlari sohasida korrupsiyaga 

oid huquqbuzarliklarga yo‘l qo‘ymasligi kerak. Bunda korrupsiyaning oldini olishga qaratilgan chora-tadbirlar 
ustuvor bo‘ladi.

Davlat buyurtmachilari davlat xaridlarini amalga oshirish tartib-taomillari to‘g‘risidagi axborotning ochiqligi 
va shaffofligini ta’minlashi kerak.

Davlat xaridlarida korrupsiyaga yo‘l qo‘ymaslik:
● insofli raqobatni va qarorlar qabul qilish chog‘ida xolisona mezonlardan foydalanilishini;
● monitoring va nazorat o‘tkazishning, shu jumladan, ichki monitoring va nazorat o‘tkazishning samarali 

tizimi yaratilishini;
● ushbu Qonun va davlat xaridlari sohasidagi boshqa qonunchilik hujjatlari talablarining buzilishi hollari 

to‘g‘risidagi ma’lumotlar axborotning ochiq manbalarida e’lon qilib borilishini;
● davlat xaridlari tartib-taomillari ushbu Qonunda belgilangan talablarga muvofiq o‘tkazilishini ta’minlash 

yo‘li bilan amalga oshiriladi.
Qonunchilikda davlat xaridlarini amalga oshirish sohasida korrupsiyaning oldini olishga doir boshqa chora- 

tadbirlar ham nazarda tutilishi mumkin.
Manfaatlar to‘qnashuvi bevosita yoki bilvosita shaxsiy manfaatdorlik shaxsning mansab yoki xizmat 

majburiyatlarini lozim darajada bajarishiga ta’sir ko‘rsatadigan yoxud ta’sir ko‘rsatishi mumkin bo‘lgan hamda 
uning shaxsiy manfaatdorligi bilan davlat xaridlari subyektlarining huquqlari va qonuniy manfaatlari o‘rtasida 
qarama-qarshilik yuzaga keladigan yoxud yuzaga kelishi mumkin bo‘lgan har qanday vaziyatdir.

Davlat buyurtmachisining, davlat xaridlari elektron tizimi operatorining, ixtisoslashgan tashkilotning, ekspert 
tashkilotining mansabdor shaxslari va boshqa xodimlari, shuningdek, xarid komissiyasining a’zolari hamda 
ekspertlar xarid qilish tartib-taomillarini amalga oshirishda o‘z ishtirokidagi davlat xaridlariga doir bitimning nati-
jasi bo‘lgan har qanday shaxsiy foydani bevosita yoki bilvosita olish huquqiga ega emas.

Xarid qilish tartib-taomillarni amalga oshirishda boshqa xarid qilish tartib-taomillari subyektlarining huquqlari 
va qonuniy manfa-atlariga zarar yetkazadigan hamda ushbu huquqlar va qonuniy manfaatlarni cheklaydigan 
har qanday manfaatlar to‘qnashuvi ko‘rinishlarining oldini olishi shart;

S● har qanday ehtimol tutilgan, taxmin qilinayotgan yoki mavjud manfaatlar to‘qnashuvi haqidagi axborot-

ning oshkor qilinishini kafolatlashi kerak.
Mavjud bo‘lgan yoki taxmin qilinayotgan manfaatlar to‘qnashuvi to‘g‘risida xabar topgan shaxslar bu 

haqda bevosita rahbarini hamda davlat xaridlari sohasidagi vakolatli organni xabardor etishi shart. Manfaatlar 
to‘qnashuvi mavjudligi to‘g‘risidagi axborotlarni olgan rahbar uning oldini olish yoki uni bartaraf etish bo‘yicha 
o‘z vaqtida choralar ko‘rishi va davlat xaridlari sohasidagi vakolatli organni ko‘rilgan choralar to‘g‘risida xabardor 
qilishi shart. Davlat xaridlari sohasidagi vakolatli organ manfaatlar to‘qnashuvi mavjudligi to‘g‘risidagi axborotni 
olgach, ushbu Qonunga muvofiq davlat nazoratini amalga oshiruvchi davlat organlariga tegishli axborotni kiri-
tishi shart.

Davlat buyurtmachisining yoki davlat xaridlari elektron tizimi operatorining xodimi o‘zining davlat xaridlari 
ijrochilari yoki har qanday boshqa shaxs bilan munosabatlarida, agar bunday axborotni oshkor etmaslik davlat 
xavfsizligi manfaatlarini himoya qilish uchun zarur bo‘lsa yoki agar bunday axborotning oshkor etilishi qonun-
chilikka zid bo‘lsa, ularga rioya etilishini ta’minlashga monelik qilsa, davlat xaridlari subyektlarining qonuniy 
manfaatlariga zarar yetkazsa yoxud insofli raqobatga to‘sqinlik qilsa, agar davlat xaridlari sohasidagi vakolatli 
organ bunday axborotni oshkor etish to‘g‘risida qaror qabul qilmasa, hech bir axborotni oshkor etishga haqli 
emas.

Davlat xaridlari sohasidagi vakolatli organ bunday axborotni oshkor etish to‘g‘risida qaror qabul qilgan 
taqdirda, ushbu qarorning shartlariga rioya etiladi.

Xarid qilish tartib-taomillari ishtirokchisi xarid qilish tartib-taomilida ishtirok etib, uning xarid qilish tartib-tao-
milida ishtirok etishi bilan bog‘liq taklifda o‘zi ko‘rsatgan barcha ma’lumotlarning e’lon qilinishiga rozilik bildiradi.

O‘tgan yilgi ko‘rsatkichlarni oladigan bo‘lsak, tadbirkorlik subyektlarining davlat xaridlariga bo‘lgan qiziq-
ishi ortmoqda. Davlat xaridlari ochiqlanyapti. Barcha ma’lumotlar ochiq va shaffofligi ta’minlanmoqda. Tizim-
dagi xaridlar ommaviy axborot vositalarida yoritilmoqda. Uni soddalashtirish bo‘yicha davlat buyurtmachilari va 
ishtirokchilarining bilim ko‘nikmasini oshirish borasida yaxshi qadamlar tashlangan. Moliya vazirligining O‘quv 
markazida elektron platforma yaratdik. Unda har bir ishtirokchi ro‘yxatdan o‘tib, bilimini oshirish mumkin. Tizim 
haqida barcha ma’lumotlar joylangan. Yakunida test asosida tegishli malakaviy hujjatni olish mumkin. O‘tka-
zilayotgan tadbir, forum va uchrashuvlar davlat xaridlari bo‘yicha keng tushunchalar berishga qaratilgani bilan 
muhim ahamiyat kasb etadi.

Tizimda beshta xarid turi, ya’ni elektron do‘kon, auksion savdolari, eng yaxshi takliflarni tanlash va tender 
savdolari asosida xaridlarni amalga oshirish mumkin. Bu raqobatli usul hisoblanadi. Bundan tashqari, to‘g‘ridan 
to‘g‘ri xaridlar faoliyati ham mavjud. Elektron auksion va elektron do‘kon orqali shartnomalar tuzish avtomat-
lashtirilgan. Bu jarayonda inson omili yo‘q. Keyingi yillarda tizimni to‘liq avtomatlashtirishni rejalashtirgan.

Raqobat xarid orqali amalga oshirilgan xaridlar natijasida iqtisod qilingan mablag‘lar 2023-yil hisobiga 8,2 
trln so‘mni tashkil etadi. Bu ko‘rsatgich barcha elektron sadolarni o‘z ichiga olgan holatda budjet va koorporativ 
buyurtmachilar kesishmasida.

3-rasm: Raqobatli xarid turlari orqali amalga oshirilgan xaridlar natijasida iqtisodiy qilingan mblag‘lar [10]

Manba: Iqtisodiyot va moliya vazirligi Davlat xaridlari departamenti ma’lumoti.

Davlat buyurtmachilari 2 guruhga ajratilgan: budjet buyurtmachilari va korporativ buyurtmachilar. Budjet 
buyurtmachilari – davlat organlari, xarid qilish tartib-taomillarini amalga oshirish uchun yo‘naltiriladigan budjet 
mablag‘larini oluvchilar, davlat maqsadli jamg‘armalari. Korporativ buyurtmachilar – davlat korxonalari, ustav 
fondida davlat ulushi 50 foiz va undan ortiq bo‘lgan yuridik shaxslar, ustav fondining 50 foizi va undan ortig‘i 50 
foiz va undan ortiq miqdorda davlat ulushiga ega yuridik shaxslarga tegishli bo‘lgan yuridik shaxslar [11].

Elektron do‘konda:
● bir shartnoma bo‘yicha bazaviy hisoblash miqdorining yigirma besh ming baravarigacha (budjet 

buyurtmachilari uchun bazaviy hisoblash miqdorining ikki ming besh yuz baravarigacha) qiymatdagi 
tovarlarning;

● Elektron do‘kon orqali budjet buyurtmachisi tomonidan ayni bir turdagi ishlarning, xizmatlarning davlat 
xaridi bir moliya yili davomida bazaviy hisoblash miqdorining besh yuz baravarigacha (korporativ buyurt-
machilar uchun bazaviy hisoblash miqdorining bir ming baravarigacha) amalga oshirilishi mumkin.

Auksion faqat elektron shaklda o‘tkaziladi.
Auksionda ishtirok etish uchun davlat buyurtmachisi maxsus axborot portali orqali davlat xaridlarining elek-

tron tizimiga e’lon joylashtiradi.
Auksion o‘tkazilishi to‘g‘risidagi e’lon u amalga oshirilishidan kamida besh ish kuni avval joylashtirilishi 

kerak.
Auksion o‘tkazilishi to‘g‘risidagi e’londa quyidagi ma’lumotlar bo‘lishi kerak:
● davlat buyurtmachisining nomi va manzili;
● auksionning birinchi va oxirgi kuni (auksion o‘tkaziladigan davr);
● auksion predmetining boshlang‘ich narxi;
● auksion predmeti va uning xususiyati (auksion predmetining tasnifi);
● tovarning miqdori;
● tovarlarni yetkazib berish muddatlari va shartlari;
● tovarlar yetkazib beriladigan joy (manzil);
● tovarning amaldagi standart talabiga muvofiqligini tasdiqlovchi hujjat mavjudligi haqidagi talab;
● tovar majburiy sertifikatlashtirilishi talab etiladigan hollarda, muvofiqlik sertifikati va sanitariya-epidemio-

logik xulosa mavjudligi to‘g‘risidagi talab;
● zarur bo‘lganda, litsenziya, ruxsat etish xususiyatiga ega boshqa hujjat yoxud faoliyatni boshlagani 

haqidagi xabarnoma mavjudligi to‘g‘risidagi talab;
● tovarning o‘ziga xos xususiy parametrlarini ifodalovchi shartlar.

Eng yaxshi takliflarni tanlashni o‘tkazish mezonlari
Eng yaxshi takliflarni tanlash (bundan buyon matnda tanlash deb yuritiladi) vositasidagi davlat xaridi quyi-

dagi shartlar bir vaqtning o‘zida bajarilgan taqdirda amalga oshiriladi:
● g‘olibni aniqlash mezonlari tovar (ish, xizmat) davlat xaridining nafaqat pul ifodasiga, balki miqdoriy va 

sifat bahosiga ham ega bo‘ladi;
● tovarning (ishning, xizmatning) qiymati bir shartnoma bo‘yicha bazaviy hisoblash miqdorining yigirma 

besh ming baravarigacha (budjet buyurtmachilari uchun olti ming baravarigacha) bo‘lgan miqdorni 
tashkil etadi.

Tanlashni o‘tkazishda xarid komissiyasi
Davlat xaridini tanlash orqali amalga oshirish uchun davlat buyurtmachisining xodimlari orasidan kamida 

besh nafar a’zodan iborat tarkibda xarid komissiyasi tuziladi.
Tanlashni o‘tkazishda xarid komissiyasi a’zolarining kamida uchdan ikki qismi hozir bo‘lishi lozim, har bir 

majlis va qabul qilingan qaror bayonnomalar bilan rasmiylashtirilishi kerak.
Tanlash vositasidagi davlat xaridi to‘g‘risidagi axborot davlat buyurtmachisi tomonidan cheklanmagan 

miqdordagi shaxslarga maxsus axborot portali orqali davlat xaridlarining elektron tizimiga, shuningdek davlat 
buyurtmachisining xohishiga ko‘ra – uning rasmiy veb-saytiga yoki uning yuqori turuvchi organining rasmiy 
veb-saytiga, shuningdek ommaviy axborot vositalarida tanlash o‘tkazish to‘g‘risidagi e’lonni va tanlash bo‘yicha 
xarid qilish hujjatlarini joylashtirish yo‘li bilan ma’lum qilinadi.

Tanlash o‘tkazilishi to‘g‘risidagi e’lon quyidagi axborotlarni o‘z ichiga olishi kerak:
● tanlashni o‘tkazish shakli;
● tovarning (ishning, xizmatning) batafsil tavsifi va boshlang‘ich narxi;

● ishtirokchilarga qo‘yiladigan talablar;
● davlat buyurtmachisining ishtirokchilar bilan bog‘lanish uchun aloqa bog‘lovchi shaxslar sifatida belgi-

langan bir yoki bir nechta mansabdor shaxslarining yoki boshqa xodimlarining familiyasi, ismi, sharifi, 
lavozimi va manzili;

● ishtirokchilar tomonidan takliflar berish muddati tugaydigan sana va vaqt;
● taklifni rasmiylashtirishga doir talablar.
Tanlash o‘tkazish to‘g‘risidagi e’lon va (yoki) tanlashda ishtirok etish uchun taklif qonunchilikka zid 

bo‘lmagan boshqa axborotlarni ham o‘z ichiga olishi mumkin.

Tender o‘tkazish mezonlari
Tender vositasidagi davlat xaridi quyidagi shartlar bir vaqtning o‘zida bajarilgan taqdirda amalga oshiriladi:
● g‘olibni aniqlash mezonlari tovarning (ishning, xizmatning) nafaqat pul bilan baholanishini, balki miqdoriy 

va sifat jihatidan baholanishini ham o‘z ichiga oladi;
● tovarlarning (ishlarning, xizmatlarning) qiymati bir shartnoma bo‘yicha bazaviy hisoblash miqdorining 

yigirma besh ming baravaridan ortiq (budjet buyurtmachilari uchun bazaviy hisoblash miqdorining olti 
ming baravaridan ortiq) miqdorni tashkil etadi.

Tender majburiy tartibda elektron shaklda o‘tkaziladi, bundan qonunchilikda nazarda tutilgan hollar mus-
tasno.

To‘g‘ridan to‘g‘ri shartnomalar bo‘yicha davlat xaridlarini amalga oshirish tartibi.
To‘g‘ridan to‘g‘ri shartnomalar bo‘yicha davlat xaridlari quyidagi hollarda amalga oshirilishi mumkin:
■ Yagona yetkazib beruvchilar reyestriga kiritilgan yagona yetkazib beruvchi bilan davlat xaridini amalga 

oshirish uchun ruxsat etilgan tovarlarning (ishlarning, xizmatlarning) davlat xaridi.
■ Yuqoridagilardan kelib chikkan holda, shuni ko‘rish mumkinki, moliyaviy mablag‘lardan foydalanishning 

oqilonaligi, tejamkorligi va samaradorligi, ochiqlik va shaffoflik, raqobat va xolislik, mutanosiblik, davlat 
xaridlari tizimining yagonaligi va yaxlitligi, korrupsiyaga yo‘l qo‘ymaslik prinsiplariga asoslangan va bu 
prinsiplar barcha bosqichlarida qo‘llanilib kelinmoqda.

4-rasm: Tovar (ish, xizmat)lar toifalar kesimida budjet buyurtmachilarining xaridlari [10]

Manba: imv.uz rasmiy sayti yil yakuni bo‘yicha ma’lumolar

Ma’lumotlarga to‘xtaladigan bo‘lsak, 2023-yil davomida budjet buyurtmachilari tomonidan amalga oshirgan 
davlat xaridlari barcha tarmoq va sohalarda xarajatlarda keng tatbiq etilayotganini ko‘rishimiz mumkin.

Agar davlat xaridlarini respublika miqiyosida viloyatlar kesimada olsak, 5-rasmdan xaridlar miqdorini so‘m 
shaklida ko‘rib chiqsak 2023-yil holatiga bu ko‘rsatgichlar umumiy respublika bo‘yicha 1 505 588 trln so‘mni, 
shundan, Toshkent shahri 393 050 trln so‘m ya’ni, 39.6 foiz bilan oldinda.

5-rasm: Hududlar kesmida davlat byurtmachilarining xaridlari [10]

Manba: imv.uz rasmiy sayti yil yakuni bo‘yicha ma’lumolar

Amalga oshirilayotgan ishlar natijasida yirik davlat korxonalari davlat xaridlari tizimi bilan qamrab olindi. 
O‘zbekiston Respublikasining “Davlat xaridlari to‘g‘risida”gi Qonuni bilan 2022-yil 1-yanvardan elektron tanlash 
va tender savdolari elektron shaklda amalga oshirish belgilandi. 2023-yilning yanvaridan boshlab shu tizimni 
yo‘lga qo‘yildi.

Maxsus axborot portali vakolatli organ tomonidan yuritiladigan, davlat xaridlari amalga oshirilishi to‘g‘risi-
dagi e’lonlar, davlat xaridlarining yakunlari, ishtirokchilarning takliflari haqidagi axborotni va qonunchilikda 
nazarda tutilgan boshqa axborotni elektron shaklda ko‘zdan kechirishni, shuningdek, amalga oshirilgan elek-
tron davlat xaridlari to‘g‘risida davlat xaridlari elektron tizimlarining operatorlari tomonidan kiritiladigan (yuboril-
adigan) axborotni to‘plashni ta’minlovchi veb-saytdir (maxsus elektron platforma).

Eng asosiy va muhim afzallik shundaki, davlat xaridlari bo‘yicha barcha operatsiyalar Elektron raqamli 
imzodan foydalangan holda buyurtmachining shaxsiy kabineti orqali amalga oshiriladi. Bu esa, O‘zRTXBga 
kelish majburiyatidan ozod qiladi ya’ni, davlat xaridlarida ishtirok etishingiz uchun qog‘oz shaklidagi hujjatlar 
talab etilmaydi, barcha operatsiyalar – ro‘yxatdan o‘tishdan tortib to tovarni sotish yoki qabul qilib olishgacha 
bo‘lgan jarayon elektron tarzda amalga oshiriladi.

6-jadval: Budjet buyurtmachilarining operatorlar kesimida amalga oshirgan davlat xaridlari [12], mlrd so‘m
Ko‘rsatkichlar 2021-y 2022-y 2023-y

Budjet buyurtmachilari tomonidan amalga oshirgan xaridlar 57 007,7 69 590,0 76 971,2

1
O‘zbekiston respublika tovar-xom ashyo birjasi AJ (xarid.uzex.uz) 47 578,6 56 524,6 55 206,0
Budjet buyurtmachilarining jami xaridiga nisbatan ulushi, % 83,5 81,2 71,7

2
XT-Xarid texnologiyalari MJCH (xt-xarid.uz)  - 24,3 289,7
Budjet buyurtmachilarining jami xaridiga nisbatan ulushi, %  - - 0,4

3
Raqamli transformatsiya markazi DK (cooperation.uz) 361,0 228,6 656,9
Budjet buyurtmachilarining jami xaridiga nisbatan ulushi, % 0,6 0,3 0,9

4
Qurilish sohasida axborot kommunikatsiya-texnologiyalarni rivojlantirish 
markazi DM (tender.mc.uz) 9 068,1 12 812,5 20 818,6

Budjet buyurtmachilarining jami xaridiga nisbatan ulushi, % 15,9 18,4 27,0
Manba: imv.uz rasmiy sayti yil yakuni bo‘yicha ma’lumolar

operatorlar kesimida ko‘rib chiqadigan bo‘lsak 6-jadvaldan ko‘rinib turibdiki, 2021-2023-yil davomida korporativ 
buyurtmachilar jami 57 007.7 mlrd. so‘mdan 76 971.2 mlrd so‘m ko‘rsatkichi bilan o‘sgan. Eng katta ulush 
83.5‒71.7 foiz ko‘rsatkichlari bilan budjet buyurtmachilari tomonidan O‘zbekiston respublika tovar xom ashyo 
birjasi AJ (xarid.uzex.uz) operatori xizmatlaridan foydalanib kelmoqdaligini ko‘rishimiz mumkin.

7-jadval: Korporativ buyurtmachilar va yirik davlat korxonalarining operatorlar kesimida amalga oshirgan davlat 
xaridlari [12], mlrd. so‘mda

Ko‘rsatkichlar 2021-y 2022-y 2023-y
Korporativ buyurtmachilar va yirik davlat korxonalari tomonidan amalga 
oshirgan xaridlar 90 380,4 134 953,2 176 341,2

1
O‘zbekiston respublika tovar-xom ashyo birjasi AJ (xarid.uzex.uz) 80 450,2 113 377,4 151 490,9

Korporativ buyurtmachilar va yirik davlat korxonalarining jami xaridiga 
nisbatan ulushi, % 89,0 84,0 85,9

2
XT-Xarid texnologiyalari MJCH (xt-xarid.uz) 705,4 9 958,2 11 076,7
Korporativ buyurtmachilar va yirik davlat korxonalarining jami xaridiga 
nisbatan ulushi, % 0,8 7,4 6,3

3
Raqamli transformatsiya markazi DK (cooperation.uz) 9 074,7 11 617,6 13 773,6
Korporativ buyurtmachilar va yirik davlat korxonalarining jami xaridiga 
nisbatan ulushi, % 10,0 8,6 7,8

4

Qurilish sohasida axborot kommunikatsiya-texnologiyalarni rivojlantirish 
markazi DM (tender.mc.uz) 150   

Korporativ buyurtmachilar va yirik davlat korxonalarining jami xaridiga 
nisbatan ulushi, % 0,2   

Manba: Iqtisodiyot va moliya vazirligi Davlat xaridlari departamenti ma’lumoti

Davlat xaridlarini budjet va korporativ buyurmachilarning 2021-2023-yil davomida amalga oshirgan davlat 
xaridlarini operatorlar kesimida ko‘rich chiqadigan bo‘lsak 7-jadvallardan ko‘rinib turibdiki, 2021-2023-yil davo-
mida korporativ buyurtmachilar jami 90 380.4 mlrd. so‘mdan 176 341.2 mlrd so‘m ko‘rsatkichi O‘zbekiston 
respublikasi tovar xom ashyo birjasi 89-85.9 foiz ulushida.

2021-2022-yillar mobaynida Tovar xom ayosh birjasi sayti, ya’ni dxarid.uz saytida budjet tashkilotlari va 
budjetdan mablag‘ oluvchilar ishtirok etishgan, Exarid.uz saytida esa mudofa majmuiy va huquqni muhofaza 
qilish organlariga tashkilotlari o‘z faolityalarin olib borishgan.

Lekin 2023-yil yanvar oyidan boshlab O‘zbekiston Respublikasi Iqtisodiyot va moliya vazirligi Davlat xarid-
lari departamenti tomonidan xarid.uzex.uz portali yaratildi va o‘z faoliyati boshladi. Bu portal o‘z o‘rnida ikki 
saytni birlashtirgan va barcha turdagi savdolarnini o‘z ichiga olgan. Va o‘z o‘rnida barcha soha vakillari o‘z 
xaridlarini amalga oshirib kelishmoqda. Shu o‘rinda tadbirkorlar uchun ham qulaylik va afzalliklari ko‘p [13].

X U L O S A
Mamlakatimizda davlat va korpopativ xaridlari mexanizmini yanada takomillashtirish hamda tender savdola-

rining ochiqligi va shaffofligini ta’minlash bo‘yicha izchil hamda kompleks say-harakatlar amalga oshirilmoqda. 
Xususan, elektron savdolar joriy qilindi, Respublika tovar-xom ashyo birjasi maxsus axborot portali yaratildi, 
tovar (ishlar, xizmatlar) xaridi bo‘yicha, jumladan, investitsiya loyihalari doirasida ko‘p pog‘onali idoralararo 
tender komissiyalari tuzildi.

Davlat xaridlari tizimi orqali sarflanayotgan mablag‘larning optimal tarzda rejalashtirilganligi, haqiqatga 
maqsadli yo‘naltirilayotganligi, yuqori darajada iqtisodiy samara keltirishi, makroiqtisodiy o‘sishga xizmat qilishi 
va pirovardida aholining turmush faravonligini yaxshilashga xizmat qilishi har qanday davlat va jamiyat uchun 
dolzarb ahamiyatiga egadir. Davlat xaridlari tizimi iqtisodiyotning muhim tarkibiy qismi hisoblanib, budjet tizimi 
budjetlari mablag‘lari hisobidan amalga oshiriladigan xaridlar g‘aznachilik tizimi orqali nazorat qilinadi va moni-
toring qilib boriladi.

G‘aznachilik organlari davlat xaridlari tizimini nazorat qilishda dastlabki va joriy nazoratni amalga oshiradi. 
Budjet tashkilotlari va budjetdan mablag‘ oluvchilar ehtiyojlari uchun xaridlarni amalga oshirishda mol yetkazib 
beruvchi bilan sharnoma tuzishadi, mazkur shartnoma qonuniy kuchga kirishi uchun g‘aznachilik tizimida tek-
shirib ro‘yxatdan ro‘yxatdan o‘tkazishi zarur, bu jarayonda tuzilgan shartnomaning belgilangan qonuniy-huquqiy 
hujjatlarga mos kelishi, shartnomadagi narx-navoning sun’iy oshirilmaganligi, raqobat va shaffoflik mezonida 

mos holda tuzilganligi ko‘rib chiqiladi. Umumiy olganda, G‘aznachilik organlari budjetdan olinadigan xaridlari-
ning har bir jarayonini nazoratini amalga oshiradi.

Davlat xaridalarini islox qilinish jarayoninin 2020-2023-yillar kesishmasida ko‘rib chiqsak: amalga oshirilgan 
davlat xaridlari jami 124 089 mlrd. so‘mni YAIMga nisbatan ulushi 20.5 foiz, 2023-yilga kelib bu ko‘rsatkich 
253 312 mlrd. So‘mni YAIMga nisbaian ulushi 23.8 foiz bo‘ldi. Bundar ko‘rinib turibtiki davlat xaridlari tizimida 
olib borilayotgan islohatlar o‘z nratijalari bermoqda.

Yuqoridagilardan kelib chiqib quyidagi xulosalarni shakllantirish lozim:
■ Mahfiy ko‘rinishga ega bo‘lgan budjet tashkilotlari korporativ birja saytida budjet buyurmachisi maqo-

mida ro‘yxatdan o‘tishga imkon yo‘qligi va budjet tashkiloti korporativ maqom bilan davlat xaridlarida 
ishtirok etib kelayotganidir.

■ Bu o‘z o‘rnida budjet tashkilotlari uchun bepul xizmatlar pullik bo‘lishiga olib kelmoqda. Ya’ni budjet 
tashkiloti elektron magazin va auksionllarda xaridilarini amalga oshirish uchun budjetdan tashqari 
jamg‘armalaridan brokerlik xizmatlariga budjet xaridlari uchun to‘lovlarni amalga oshirib kelmoqda.

■ “Insofsiz tadbirkor” ya’ni shartnoma shartlarini o‘z vaqtida yoki bajarishdan butkul bosh tortish holatlari 
oxirgi paytlarda tez-tez takrorlanib kelmoqda. Bunday holatlar budjet tashkilotlari faoliyatiga salbiy ta’sir 
etadi. Davlat xaridlarida ishtirok etib kelayotgan tadbirkorlarga bunday holatlarda javobgarlikni oshirish, 
jarimalar miqdorini ham oshirish taklifi ko‘rib chiqilishi maqsadga muvofiqdir.

